月光華華，細妹煮茶，
阿哥兜凳，人客食茶，
滿姑洗身，跌忒手巾，
麼人拈到，細嫂拈到，
愛還我呀毋還我？
大哥轉來會罵，細哥轉來會打；
毋使打毋使罵，十七十八愛行嫁，
嫁到哪？嫁到禾埕背。
禾埕背，種韭菜，
韭菜花，結親家。
親家門前一口塘，畜个鯉嫲八尺長，
長个拿來煮酒食，短个留來討餔娘。
討个餔娘矮㑁㑁，煮个飯仔香馞馞；
討个餔娘高天天，煮个飯仔臭火煙；
討个餔娘毛绒绒，煮个飯仔寡寡蟲；
討个餔娘手路長，降个倈仔學掌羊；
討个餔娘手路短，降个倈仔無核卵。
